
A.L. 238 tal-2017

ATT  DWAR  L-EDUKAZZJONI
(KAP. 327)

Ir-Regolamenti tal-2017 biex jemendaw ir-Regolamenti tal-Università dwar 
Kompetenza għall-Prattika

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu 

1. Dawn ir-regolamenti jistgħu jissejħu bħala r-Regolamenti tal-2017
biex jemendaw ir-Regolamenti tal-Università dwar Kompetenza għall-Prattika u 
għandhom jinqraw u jinftiehmu bħala ħaġa waħda mar-Regolamenti tal-Università 
dwar Kompetenza għall-Prattika, 2016, ippubblikati bħala Avviż Legali 345 tal-2016, 
li minn hawn ’il  quddiem jissejħu “ir-regolamenti prinċipali”.

L-Applikabilità 

2. Dawn ir-regolamenti għandhom japplikaw mis-26 ta’ Ġunju, 2017 ’il
quddiem.

L-Emenda għar-regolament 9 tar-regolamenti prinċipali

3. Minflok il-paragrafu (5) tar-regolament 9 tar-regolamenti prinċipali għandu
jidħol dan li ġej:

       “(5) Il-Panil għandu, fi żmien ħmistax-il ġurnata (15) ta’ xogħol minn meta 
jirċievi l-Ilment mir-Rettur, jinforma lill-Istudent bl-akkuża permezz ta’ ittra mibgħuta 
fl-indirizz kif provdut lill-Università mill-Istudent, permezz ta’ emajl fuq l-indirizz 
tal-posta elettronika tal-Università tal-Istudent, u bit-telefon, flimkien ma’ kopja ta’ 
dawn ir-regolamenti, kif ukoll id-data, il-ħin, u l-post meta l-Istudent għandu jidher 
quddiem il-Panil biex iwieġeb għall-akkuża.”

4. Minflok il-paragrafu (10) tar-regolament 9 tar-regolamenti prinċipali
għandu jidħol dan li ġej:

“(10) Ir-Rettur għandu jinnotifika lill-Istudent bil-miktub dwar il-miżuri 
dixxiplinari jew oħrajn li se jittieħdu fir-rigward tiegħu malajr kemm jista’ jkun, iżda 
fi kwalunkwe każ mhux aktar tard minn sebat ijiem (7) ta’ xogħol mid-data minn 
meta r-Rettur irċieva r-rapport skont is-sotto-paragrafu (9) ta’ dan ir-regolament,
sakemm li meta r-Rettur jirreferi r-rapport tal-Panil lis-Senat bil-mod provdut fir-
regolament 13, il-perijodu ta’ żmien speċifikat f’dan is-sotto-paragrafu għandu 
jittieħed li jfisser sebat ijiem (7) ta’ xogħol mid-data li fiha s-Senat jikkomunika 
d-deċiżjoni tiegħu lir-Rettur.”

